
Համաձայն Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված գնումների գործընթացի կազմակերպման կարգի 3-րդ կետի և 23-րդ կետի 5-րդ ենթակետի «բ» պարբերության՝ Հայաստանի Հանրապետության կառավարությունը    ո ր ո շ ու մ    է.
1. Սահմանել, որ՝
[bookmark: _GoBack]1) Հայաստանի Հանրապետության տարածքային կառավարման և ենթակառուցվածքների նախարարության կողմից՝  Մ-8, Վանաձոր (Մ-6 հատման կետ) –Դիլիջան կմ13+500 – կմ22+400 հատվածի, Հ-25, Մ-6-Հաղպատի հուշարձան կմ0+000-կմ5+00 հատվածի, ՀՀ Տավուշի մարզի Մ-16-Բերքաբեր ճանապարհի 4,0 կմ երկարությամբ հատվածի , Մ-1, Երևան-Գյումրի-Վրաստանի սահման ավտոճանապարհի  կմ156+700-կմ160+200 հատվածի, Մ-2, Երևան–Երասխ-Գորիս-Մեղրի-Իրանի սահման միջպետական նշանակության  ավտոճանապարհի  կմ248+000-կմ254+000 հատվածի, Երևան–Երասխ-Գորիս-Մեղրի-Իրանի սահման միջպետական նշանակության  ավտոճանապարհի  կմ278+400-կմ279+727 հատվածի,            Մ-14 /Մ-4/-Շորժա-Վարդենիս միջպետական նշանակության ավտոճանապարհի  կմ60+300-կմ72+800 հատվածի, Մ-4, Երևան-Սևան-Իջևան-Ադրբեջանի սահման, կմ129+100-կմ135+400 հատվածի, Մ-16, Մ-4 - Ոսկեպար-Նոյեմբերյան-Մ-6 կմ46+400-կմ59+000 հատվածի և մոտեցում Մեծամորի թանգարան 4.1 կմ (3.6+0.5) ավտոճանապարհի հիմնանորոգման նախագծերի պատրաստման, ծախսերի գնահատման աշխատանքները ձեռք են բերվում <<Գնումների մասին>> Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից  գնման ձևով, կնքվելիք պայմանագրի  պահանջները տարածելով կողմերի  միջև փաստացի ծագած հարաբերությունների նկատմամբ:
2)  սույն որոշման 1-ին կետի 1-ին ենթակետում նշված մեկ անձից գնման գործընթացների նկատմամբ չի կիրառվում Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:





Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարության << Գնման ընթացակարգեր կազմակերպելու  մասին>> որոշման նախագծի վերաբերյալ


Նախագծով ներկայացված ճանապարհատվածների համար ՀՀ տրանսպորտի, կապի և տեղեկատվական տեխնոլոգիաների նախարարության կողմից հայտարարվել է մրցույթներ նախագծանախահաշվային փաստաթղթերի ձեռք բերման նպատակով: Մրցույթում հաղթող ճանաչված կազմակերպությունների հետ կնքվել են պայմանագրեր, սակայն տարբեր պատճառներով նշված  ճանապարհահատվածների համար ներկայացված փաստաթղթերը նախարարության կողմից չեն ընդունվել և պայմանագրերը լուծվել են:
Ներկայումս նախատեսվում է կրկին անգամ մրցույթ հայտարարել նախագծանախահաշվային փաստաթղթերի ձեռք բերման նպատակով, ուստի նախագծով առաջարկվում է աշխատանքները ձեռք բերել մեկ անձից:
Մեկ անձից գնման ձևի ընտրության անհրաժեշտությունը կայանում է նրանում, որ նախագծանախահաշվային փաստաթղթերի  պատրաստ լինելուց հետո պետք է հայտարարվի  շինարարական աշխատանքների ձեռք բերման մրցույթներ, որը իր հերթին ժամանակ է պահանջում, իսկ շինարարության համար անհրաժեշտ է համապատասխան եղանակային պայմաններ:

Տ Ե Ղ Ե Կ Ա Ն Ք
Հայաստանի Հանրապետության կառավարության << Գնման ընթացակարգեր կազմակերպելու  մասին>>   որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Հայաստանի Հանրապետության կառավարության << Գնման ընթացակարգեր կազմակերպելու  մասին>> որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


+

Տ Ե Ղ Ե Կ Ա Ն Ք
Հայաստանի Հանրապետության կառավարության << Գնման ընթացակարգեր կազմակերպելու  մասին>> որոշման նախագծի ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին

Հայաստանի Հանրապետության կառավարության <<Գնման ընթացակարգեր կազմակերպելու  մասին>>  որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:


Ց Ա Ն Կ
Հայաստանի Հանրապետության կառավարության << Գնման ընթացակարգեր կազմակերպելու  մասին>>  որոշման նախագծի հեղինակների (մշակողների)

Հայաստանի Հանրապետության կառավարության <<Գնման ընթացակարգեր կազմակերպելու  մասին>>  որոշման  նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
	

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է     
Հայաստանի Հանրապետության կառավարության << Գնման ընթացակարգեր կազմակերպելու  մասին>> որոշման նախագիծը
	
Հայաստանի Հանրապետության կառավարության <<Գնման ընթացակարգեր կազմակերպելու  մասին>> որոշման նախագիծը մշակվել է Նորմատիվ իրավական ակտերի մասին և <<Գնումների մասին>> Հայաստանի Հանրապետության օրենքների  հիման վրա:


